
Astelehena, 2007ko abenduaren 10a.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

HEZKUNTZA DEPARTAMENTUA 

3,675 milioi euroko diru laguntza emateko baimena eman du Gobernuak, haur hezkuntzako 0-3 zikloko 13 ikastetxetako lanak finantzatzeko

Astelehena, 2007ko abenduaren 10a.  Gobernuak baimena eman du, hitzarmen bidez, 675 milioi euroko diru laguntza emateko, 2007ko ekitaldian, haur hezkuntzako 0-3 zikloko 13 ikastetxetako lanak finantzatzeko. Ikastetxeak honako udalerri hauetan daude: Andosilla, Arguedas, Baztan, Castejón, Zizur Txikia, Cintruénigo, Funes, Garinoain, Milagro, Noain, Iruñea (bi ikastetxe: Azpilagaña eta José María Huarte) eta Tutera (Ntra. Sra. de Lourdes).

Jakina denez, Hezkuntza Departamentuak diru laguntzak ematen dizkie 2007an haur hezkuntzako 0-3 zikloko ikastetxeak eraikitzen hasi diren toki erakundeei, gisa horretako ikastetxeak sustatzearren. 

Nafarroako Gobernuak emandako diru laguntza orokorrean, hiru egoera bereiz daitezke.

Hasteko, lanak amaitu dituzten toki erakundeak daude (oinarri arautzaileetan eskaerak aurkezteko ezarritako epeak bete dituztenak). Egoera horretan daude Arguedas, Castejón, Cintruénigo, Funes, Garinoain eta Iruñea (Azpilagaña auzoan berriki estreinatu duten ikastetxea eta José María Huarte Ikastetxe Publikoa birmoldatzeko lanak). Aipaturiko toki erakundeek gehienez ere inbertsioaren %65aren %100 jasotzen dute, baimendutako gehienezko azaleraren eta ezarritako moduluaren arabera. 

Bestetik, eraikuntza lanak hasi dituzten toki erakundeak daude (esleitutako zenbatekoaren %50etik gora egin dutela frogatu dutenak, hain zuzen). Egoera horretan daude Noain eta Baztango Udalak. Toki erakunde horiek gehienez ere inbertsioaren %65aren %50 jasotzen dute, baimendutako gehienezko azaleraren eta ezarritako moduluaren arabera. 

Amaitzeko, eraikuntza lanak hasi dituzten Udalak daude (zuinketa akten bidez lanak hasi dituztela froga dezaketenak). Talde horretan daude Andosilla, Zizur Txikia, Milagro eta Tutera. Kasu horretan, gehienez ere inbertsioaren %65aren %25 jasotzen dute, baimendutako gehienezko azaleraren eta ezarritako moduluaren arabera.

Nafarroako Gobernuak emandako erabateko diru laguntza 3.675.501 eurokoa da, eta honela banatuta dago: 162.496 euro Andosillari; 239.621 Arguedasi; 324.992 Baztani; 812.260 Castejóni; 162.496 Zizur Txikiari; 152.565 Cintruénigori; 75.918 Funesi; 68.619 Garinoaini; 203.065 Milagrori; 324.992 Noaini; 1.028.088 Iruñeari (aipaturiko bi ikastetxeetarako) eta 120.382 Tuterari.

2007-08 ikasturteko plaza eskaintza honako hau da: 4.615 plaza 56 toki erakundetako 72 ikastetxe publikotan, eta 532 plaza Nafarroako Gobernuko Familia, Gazteria, Kirol eta Gizarte Gaietako Departamentuko 8 ikastetxe publikotan.
LANDA GARAPEN ETA INGURUMEN DEPARTAMENTUA 

Hainbat urtean 5,419 milioi euroko gastua egiteko baimena eman du Gobernuak, Ablitasko 5.924 hektareatan nekazaritza arloko azpiegituren proiektua egiteko 

Astelehena, 2007ko abenduaren 10a. Gobernuak baimena eman dio, Landa Garapen eta Ingurumen Departamentuko kontseilariari, 2007 eta 2010 artean 5.419.079 euroko gastua egiteko, Ablitasko nekazaritza arloko azpiegituren jarduera eremuko lanak egiteko. Aipaturiko gastua honela banatuko dute: 50.000 euro 2007ko aurrekontuetatik ordainduko dituzte; 1.500.000 euro 2008ko aurrekontuetatik; 2.500.000 euro 2009koetatik; eta 1.369.079 euro 2010ekoetatik.

Proiektuak 5.924 hektareatan du eragina. Jabeak, orotara, 876 dira, eta lursailak, berriz, 10.408. Lursailak berrantolatu ondoren, ordea, 1.602 lursail izanen dira orotara. Hortaz, eraldaketa indizea 6,5ekoa izanen da. Gainera, aipatzekoa da jarduera eremuaren 5.924 hektareetatik 3.975 Ablitasko Udaleko herri lurrak direla. 

Ustiategietako oinarrizko azalerari dagokionez, beheko eta goiko mugak honako hauek dira: lehorreko sailetan 60 eta 150 ha, hurrenez hurren, eta ureztatze sailetan, berriz, 5 eta 26 ha. Gutxieneko labore unitateen azalera, berriz, 60 ha-koa izanen da lehorreko sailetan, eta 5 ha-koa ureztatze sailetan.

LANDA GARAPENEKO ETA INGURUMENEKO DEPARTAMENTUA
Hitzarmen bat onetsi da Ingurumen Ministerioarekin sinatzeko basoko hondar-biomasa aprobetxatzea helburu duen ereduzko proiektu bat garatzeko xedez

Astelehena, 2007ko abenduaren 10a.  Gobernuak lankidetza hitzarmen bat onetsi du Ingurumen Ministerioak eta Landa Garapeneko eta Ingurumeneko Departamentuak sinatzeko  basoko hondar-biomasa aprobetxatzea helburu duen ereduzko proiektu bat garatzeko xedez. 
Halaber, Gobernuak 95.000 euroko gastua onetsi du 2008ko aurrekontuen kargura. Ingurumen Ministerioak, berriz, 485.450 euro jarriko ditu.

LANDA GARAPENEKO ETA INGURUMENEKO DEPARTAMENTUA
Los Arcosen herrilur desafektazioa onetsi da Abiadura Zirkuitu Iraunkorra jartzeko

Astelehena, 2007ko abenduaren 10a. Nafarroako Gobernuak Los Arcosen 29.500 metro karratuko herrilurra desafektatzea  eta haren onura publikoa onetsi du erabaki bidez. Herrilurra “Barbajosa” parajean kokatua dago eta Los Arcosko Udalarena da, eta honi baimena eman zaio aipatu lurra “Circuito Los Arcos, S.A.” enpresari saltzeko bertan Abiadura Zirkuitu Iraunkorra jar dezan.
EKONOMIA ETA OGASUN DEPARTAMENTUA
Entitate taldeendako BEZaren araubide berria onetsi da

Astelehena, 2007ko abenduaren 10a. Nafarroako Gobernuak onetsi du gaurko bilkuran Balio Erantsiaren gaineko Zergari (BEZ) buruzko  19/1992 Foru Legearen (abenduaren 30ekoa) aldaketa bat, entitate taldeendako BEZaren araubide berria ezartzen duena.
Aldaketaren helburua da Nafarroan aplikatzea zaio mailan aplikatzen den araudia. Izan ere, aplikazio horren baldintzak adostuak izan ziren  berriki sinatu zen hitzarmen ekonomikoan (2005-2009).
Araubide berriak unitate ekonomikotzat jotzen ditu enpresen taldeak, eta juridikoki independenteak diren sozietateek osatuta egon arren, hirugarrenekin dituzten harremanetan enpresa bakar bat edo unitate ekonomiko bat balitz bezala funtzionatu behar dute.

EKONOMIA ETA OGASUN DEPARTAMENTUA
Álvaro Miranda, Ekonomia eta Gizarte Kontseiluko buru izendatua

Astelehena, 2007ko abenduaren 10a. Nafarroako Gobernuak foru dekretu bat onetsi du gaurko bilkuran, Alvaro Miranda Simavilla bigarren presidenteorde eta Ekonomia eta Ogasun kontseilari Ekonomia eta Gizarte Kontseiluko lehendakari izendatzen duena.
BERRIKUNTZA, ENPRESA ETA ENPLEGU DEPARTAMENTUA 

Gas Navarra S.A. enpresari diru laguntza emateko baimena eman du Nafarroako Gobernuak, Lesaka-Sunbilla-Doneztebe-Bertizarana-Baztan gasbidea eraikitzeko

Astelehena, 2007ko abenduaren 10a. Nafarroako Gobernuak baimena eman du, hitzarmen bidez, Gas Navarra S.A. enpresari 5.717.200 €ko diru laguntza emateko, Lesaka-Sunbilla-Doneztebe-Bertizarana-Baztan gasbidea eraikitzeko. Diru laguntza Enpresaren Zuzendaritza Nagusiak emanen du. 

Baimen hori beharrezkoa da; izan ere, hainbat urtean egin beharreko gastua izanen da. Hain zuzen ere, 3,1 milioi € 2007ko ekitalditik ordainduko dituzte; 515.200 € 2008ko aurrekontuetatik; eta 2 milioi € 2009koetatik. 

Energia Planaren esparruan, elektrizitate eta gas sareen garapena funtsezkoa da hornidura bermatzeko eta erabiltzaileei hainbat energia eskaini ahal izateko. Gas Navarra S.A. enpresa 1985. urteaz geroztik ari da Foru Komunitatean etxeetako eta merkataritza eta industria arloko hornidura egiten, eta Planaren indarraldian, hainbat esku-hartze aurreikusten ditu Nafarroako zenbait lekutan. 

Baztan gasez hornitzeko proiektuaren baitan, lehendik dagoen gas sarearekin lotzeko adarra eraikitzea aurreikusten dute, eta baita banaketa sareak eta harguneak egitea ere, honako udalerri hauetarako: Sunbilla, Doneztebe, Legasako herrigunea (Aceralia), Narbarte, Arraioz, Oieregi, Oronoz-Mugairi, Irurita, Elizondo eta Elbete.

Egin beharreko inbertsioak udalerri horiek lehendik dagoen gas sarearekin lotzeko adarra eta banaketa sareak eta harguneak egiteko izanen dira. Era berean, inbertsio osagarriak ere eginen dituzte, kontagailu edo taldeko instalazioetarako, besteak beste. 

Berrikuntza, Enpresa eta Enplegu Departamentuak komenigarritzat jo du proiektuaren finantzaketan parte hartzea, onuragarria izanen baita aipaturiko zonalderako. Esate baterako, petrolioaren eratorriak erabiltzen dituzten enpresei hain kutsatzailea ez den erregaia eskaintzea ahalbidetuko du; era berean, eskaintza anitzagoa izanen da, eta ondorioz, hornidura seguruagoa. Gaur egun, errepidez garraiatutako gas natural likidotua erabiltzen dute enpresa batzuek, eta beraz, hornidurako segurtasuna txikiagoa da; gainera, kostua gasbidez hornitutako gasarena baino handiagoa da (%10 garestiagoa, gutxi gorabehera). Bestalde, herrigune nagusietako etxebizitza eta dendetan gas naturala erabiltzea ere ahalbidetuko du proiektuak, lehen eta bigarren mailako sareak eraikiko baitituzte horretarako.

BERRIKUNTZA, ENPRESA ETA ENPLEGU DEPARTAMENTUA
100.000 euroko gastua onetsi da “VINATURE” proiektua partez finantzatzeko

Astelehena, 2007ko abenduaren 10a. Nafarroako Gobernuak 100.000 euroko gastua onetsi du “VINATURE” proiektua partez finantzatzeko. Proiektuaren arduraduna Murchanteko Udala da eta FEDER europar programaren barrenean garatzen da.
Gobernuaren baimena ezinbestekoa da, izan ere, gastua hainbat urtetan egitekoa baita. Zehatz-mehatz, aurreikusitako 100.000 euroetatik 62.231 euro 2007an ordainduko dira, eta 37.768 euro 2008an.

BERRIKUNTZA, ENPRESA ETA ENPLEGU DEPARTAMENTUA
871.331 euroko gastua onetsi da I+G+b proiektuetarako dirulaguntzen zain dauden eskariak tramitatzeko

Astelehena, 2007ko abenduaren 10a. Nafarroako Gobernuak 871.331 euroko gastua onetsi du I+G+b proiektuetarako dirulaguntzen zain dauden eskariak tramitatu ahal izateko.  Gobernuaren baimena ezinbestekoa da, izan ere, gastua hainbat urtetan egitekoa baita. (2007-2009).

LEHENDAKARITZA, JUSTIZIA ETA BARNE DEPARTAMENTUA
242.000 euroko kontratua onetsi da Administrazio Elektronikoa ezartzeko Modernizazio Plana egiteko xedez
Astelehena, 2007ko abenduaren 10a. Nafarroako Gobernuak 242.000 euroko kontratua egitea onetsi du Nafarroako Foru Erkidegoan eta haren organismo autonomoetan Administrazio Elektronikoa ezartzeko Modernizazio Plana lantzeko. Aipatu zenbatekoa honelaxe banatuko da: 120.000 euro 2008an; 60.500 euro 2009an, eta 60.500 euro 2010ean.
Aipatu planaren bidez ondoko helburu hauek erdietsi nahi dira:

-Administrazioa herritarrengana hurbiltzea, eskuragarriago eta gardenagoa eginez.

-Bide elektroniko eta telematikoak bultzatzea herritarren eta Administrazioaren arteko harremanetan, interneten bidezko zerbitzu publikoak etengabe handituz.
-Administrazioa modernizatzea, haren antolakuntzarako egiturak eta lan metodoak eraldatuz, eta baliabide publikoen kudeaketa hobetuz, herritarrei kalitate eta segurtasun handiagoko zerbitzuak eskaintzeko asmoz.
- Administrazio elektronikoaren arloan Europar batasunak 2010. urterako ezarri dituen helburuak betetzea.

BESTE GAI BATUZK

Arestian aipatutakoez landara, Nafarroako Gobernuak ondoko gai hauek ere onetsi ditu gaurko bilkuran:

Lehendakaritza, Justizia eta Barne Departamentua

-Gobernuak 49.808 euroko dirulaguntza eman dio Iruñeko Udalari informazio digitalaren sistema bat erosteko Udaltzaingoarentzat.

Familia, Gazteri, Kirol eta Gizarte Gaietako Departamentua

-Boscos Txapelketarentzat dirulaguntza bat onetsi dira haren 50. urtemugaren ekitaldietarako

-Hitzarmen bat onetsi da Gazteendako Aterpetxeen Espainiako Sarearekin sinatzeko Nafarroako gazteendako aterpetxeetan ekipamenduen programa garatzeko.

-Kirol Federazioendako 2008ko dirulaguntzen  deialdia onetsi da
-Nafarroako Kirol Prentsaren Elkartearendako dirulaguntza bat onetsi da memoria bat argitaratu eta web orri bat sortzeko xedez
Osasun Departamentua

-Osasun arloko lankidetza hitzarmen bat onetsi da Iruñeko espetxearekin sinatzeko

Toki Administrazio Departamentua

-Ezkirotzeko kiroldegia ixteko obrek ukitzen dituzten ondasun eta eskubideen okupazio presakoa dela deklaratu da.

-Batzorde Kudeatzaileko kideak izendatu dira Bargota, Espronceda eta Garaioan.

Izendapena
-Rafael Magan Lopez, Nafarroako Gobernuaren Protokolo Zerbitzuko zuzendari izendatu dute Erakundeekiko Harremanetarako eta Eledunaren Departamentuan 

